
ᑿᔭᒋᐣ:
ᑭᒋᑭᔑᑌ
ᑲᔭᓂ ᐊᔭᒋᓭᐠ ᐊᑿᒋᐠ ᑕᓱᔭᐦᑭ ᐃᓀᐣᑕᑿᐣ ᒋᔭᓂ ᓇᓇᑭᓭᐠ, ᒋᔭᓂ
ᓴᓱᑫᐣᑕᑿᐠ, ᐁᑿ ᒋᔭᓂ ᑲᑭᓂᐍᔦᐣᑕᑿᑭᐣ ᑲᑭᒋ ᑲᑭᔑᑌᐠ
ᑲᐃᔑᐸᐱᒥᓭᑭᐣ᙮

ᓴᑲᑫᐣᑕᑯᓱᐏᓂᐠ ᐏᑕᒪᑫᐏᓇᐣ :
ᑲᑭᒋ ᑭᔑᑌᐠ ᑲᑭᐏᒋ ᐊᑯᓯᐦᐃᑯᐣ ᒋᐏᒋ ᒥᐢᑯᓭᔭᐣ, ᒋᑭᔑᑌᐏ ᑭᑭᒥᓭᔭᐣ,
ᒋᑭᔑᑌᐏ ᒐᑭᔭᐣ & ᒋᑭᔑᑌᐏ ᐱᓂᑯᓭᔭᐣ᙮

ᒪᒪᐃᓂᑵᐣ ᓂᐱ:
ᓂᐱ ᒥᓂᑵᐣ ᓂᔭᓄᔕᑊ ᓇᐣᑕ ᓂᔑᑕᓇ ᑎᐸᐦᐃᑲᓀᐦᐢ ᑕᐦᔁ ᒥᓴᐘᐨ ᐁᑲ 
ᐁᐸᑲᐸᑵᔭᐣ᙮ ᒥᓂᑵᐏᓇᐣ ᑲᔾᔑᑎᓂᑲᑌᑭᐣ ᐃᐡᑯᑌᐘᐳ ᐁᑿ ᑲᐱᐣ 
ᑕᑭᐏᒋ ᐏᒋᐦᐃᐍᓭ ᒋᐏᒋ ᐸᓯᓇᓂᐘᐠ ᐁᑿ ᑲᐏᐣ ᓇᑕᐍᐣᑕᑿᓯᓄᐣ 
ᐃᑵᓂᐘᐣ ᑐᑲᐣ ᒥᓂᑵᐏᓇᐣ ᒋᔭᐸᑕᑭᐣ᙮
ᒣᒣᒋᑲᐦᐃᐠ ᑯᑕᑭᔭᐠ ᐊᐏᔭᐠ (ᐊᔑᐨ ᑲᔦ ᐊᐘᑲᓇᐠ/ᐊᐏᔭᔑᔕᐠ) ᑫᒋᓇᐨ 
ᑫᐏᓇᐘ ᒥᐡᑕᐦᐃ ᒋᒥᓂᑵᐘᐨ ᓂᐱᓂ ᑲᑕᑲᑲᒥᓂᑭᐣ᙮

ᐱᒥ ᑕᐦᑭᐦᐃᑎᓯᐣ:
ᐱᑎᑲᒥᐠ ᑕᓇᐱᐣ ᒋᐏᒋ ᐊᒍᓭᐠ ᒥᓂᑯᐠ ᑫᐏᒋ ᒐᑲᓯᔭᐣ ᐱᓱᒥᑲᐠ᙮ ᒣᑿᐨ 
ᒪᐘᐨ ᑲᑭᔑᑌᐠ ᑲᑭᔑᑲᐠ ᐃᒪ ᑕᑭᓯᒋᑫᐏᑲᒥᑯᐣ ᑲᐃᔑ ᐊᔭᑭᐣ ᑕᔑᑫᐣ 
(ᑐᑲᐣ ᑭᒋ ᐊᑕᐏᑲᒥᑯᐠ, ᒪᓯᓇᐦᐃᑲᓂᑲᒥᑯᐠ, ᑕᑲᐢᒋᑫᐏᑲᒥᑯᐠ)᙮
ᑲᐘᐱᓇᑿᑭᐣ ᐏᓇᒋᑲᓇᐣ ᑭᑭᐡᑲᓂᐣ, ᑲᒥᔑᑲᑭᐣ ᐏᓇᒋᑲᓇᐣ᙮
ᓇᑭᓇᑫ ᑲᑕᑲᑲᒥᐠ ᓂᐱ ᐃᔑᑭᓯᐱᑭᐣ ᓇᐣᑕ ᒋᑭᓯᐱᑭ ᐊᑯᒋᒥᑎᓯᔭᐣ᙮ 
ᑭᐡᐱᐣ ᐁᑲ ᑭᑭᓯᐱᑭᔭᐣ/ᑭᓯᐱᐘᑯᒋᓂᔭᐣ ᓇᑭᓇᑫ, ᑲᓯᔭᐸᐘᐣᑎᓯᐣ 
ᑲᓂᐱᐘᑭᐣ ᐸᑿᓂᑭᓄᐣ ᒋᔭᐸᒋᑐᔭᓂᐣ᙮
ᑲᐃᔑᑕᐸᓯᓴᑲᑭᐣ ᐘᑲᐦᐃᑲᓇᐣ ᐊᐸᒋᑐᓇᐣ ᑭᐡᐱᐣ ᐁᑲ ᑕᑲᐢᒋᑫᐏᓇᐣ 
ᑕᑿᑭᐣ᙮

ᑭᐡᐱᐣ ᐊᑿᒋᐠ ᐊᔭᔭᐣ:
ᐊᑕᑐᓇᐣ ᓇᐣᑕ ᐘᐍᓇᐦᑐᓇᐣ ᐊᑿᒋᐠ ᑐᑕᒧᐏᓇᐣ ᒣᑿᐨ ᑲᔭᓂ ᑕᑫᐣᑕᑿᐠ
ᒣᑿᐨ ᑲᑭᔑᑲᐠ᙮
ᑲᐏᐣ ᐏᑲ ᓇᑲᐡ ᐊᐏᔭ ᓇᐣᑕ ᐊᐘᑲᐣ ᐱᒋᑕᐸᐣ ᓇᐣᑕ ᑫᒍᐍ ᒋᒐᑲᓯ ᐱᓱᒥᐠ᙮
ᐊᐡᑐᑎᐣ ᑭᑭᐡᑲᐣ ᑫᐏᒋ ᐊᑯᓯᑫᒪᑲᐠ ᑭᐏᐣᑿᐣ, ᐱᓱᒼ ᐊᑯᓯᑫᐏᐣ ᐅᐡᑭᔑᑯᑲᓇᐣ
ᑫᐏᒋ ᐊᑯᓯᑭᐣ ᐱᓱᒥᑲᐠ ᑭᐡᑭᔑᑯᐣ, ᐁᑿ ᑐᒥᐣᑎᓯᐣ ᐱᓱᒼ ᐊᑯᓯᑫᐏᐣ
(ᓂᐦᓱᒥᑕᓇ ᓇᐣᑕ ᐊᐘᔑᒣ ᑲᔭᐱᒋᒪᑲᐠ ᐃᐍ) ᑫᐏᒋ ᓇᑲᓂᑫᒪᐠ ᒥᐢᑷᑲᐠ
ᑲᔭᒧᐍᒪᑲᐠ ᐊᑯᓱᐏᐣ ᒋᐏᒋ ᒪᒋᓭᐠ᙮

ᐊᐣ ᑫᑐᑕᒪᐣ ᑿᔭᒋᔭᐣ:
ᑿᔭᒋᑐᐣ ᑭᐘᑲᐦᐃᑲᐣ ᐁᑲ ᒋᐏᓴᒥ ᑭᔑᑌᐠ

ᐊᑯᐦᐊᓂᐣ ᐸᐸᐳᓇᐣ ᐃᒪ ᑲᐃᒕ ᐱᑎᑫ ᒐᑲᓯᑫᐨ ᐱᓱᒼ ᑲᑫᑭᔐᐸᔭᐠ ᐁᑿ ᑲᐃᐡᑿ
ᐊᐱᑕᐠᓯᐦᐃᑲᐠ ᒣᑿᐨ ᑭᐯᑭᓂᑫᐏᓇᐣ ᒋᔭᐸᒋᑐᔭᓂᐣ ᑭᐡᐱᐣ ᐃᓯᓭᑵᐣ, ᑕᐏᓇᓂᐣ

ᐸᐸᐳᓇᐣ ᒣᑿᐨ ᑎᐱᑲᐠ ᐁᑿ ᒋᐏᒋ ᐃᓯᓭᐠ ᒋᐏᒋ ᑕᑲᓯᑫᓭᐠ᙮

ᐱᒥᑭᑫᐣᑕᓂᐣ ᐏᑕᒪᑫᐏᓇᐣ
ᒣᒣᒋᑲᑐᓇᐣ ᐊᑿᒋᐠ ᑲᐃᔑᐍᐸᐠ ᐏᑕᒪᑫᐏᓇᐣ ᒷᔦ ᓴᑲᐦᐊᒪᐣ ᒣᑿᐨ ᑲᔭᐱᒋ ᑲᑭᒋ ᑭᔑᑌᐠ,
ᑲᔾᐱᒋ ᓂᐱᐍᐣᑕᑿᐠ, ᑲᔭᐱᒋ ᐊᑿᓯᑫᐨ ᐱᓱᒼ, ᐁᑿ ᑲᔭᐱᒋ ᐸᔭᑭᓇᑿᓂᑵᐣ ᐸᑭᑕᓇᒧᐏᐣ

ᐊᑿᒋᐠ᙮

ᑿᔭᑎᓇᐣ ᑭᐘᐘᓀᐣᑕᒥᓭᐏᓂᐘᐡ
ᐊᔑᐨ ᑲᔦ ᓂᐱ ᐁᑿ ᑲᐃᔑᐍᐸᐠ ᐊᑿᒋᐠ ᐊᐸᒋᒋᑲᓇᐣ ᑐᑲᐣ ᐱᓱᒧ ᐊᑯᐦᐃᑫᐏ

ᑐᒥᓂᑲᐣ ᐁᑿ ᐱᓱᒧ ᐅᐡᑭᔑᑯᑲᓇᐣ (ᒥᓯᐍ ᑲᐃᔑᐊᑯᐢᒋᑫᒪᑲᐠ ᐱᓱᒼ ᐅᒐᑲᓯᑲᐣ), ᓇᐣᑕ
ᐸᐡᑭᓀᐍᐸᐦᐃᑫᐏᓇᐣ ᐃᒪ ᐘᓀᐣᑕᒥᓭᐏᓂᐠ ᑭᑿᒋᐏᓂᐘᔑᐠ᙮

ᒣᒣᒋᑲᐦᐃᐠ ᑲᓂᓇᒥᔭᐘᐨ ᐊᐏᔭᐠ
ᒣᒣᒋᑲᐦᐃᐠ ᑲᑫᑌᔭᑎᓯᐍᐊᐨ ᑭᐘᑯᒪᑲᓇᐠ, ᑲᐏᒋᐏᒋᔭᒪᔦᐠ ᐊᐏᔭᐠ, ᐁᑿ ᑭᑐᑌᒪᐠ,
ᐃᑵᓂᐘᐠ ᒪᐘᐨ ᐊᐏᔭᐠ ᑲᔭᑯᓯᐘᐨ ᓇᐣᑕ ᑲᒪᑲᑎᓯᐘᐨ᙮ ᑭᐡᐱᐣ ᑭᑐᑕᒪᐣ, ᑿᔭᑎᓇᐣ

ᐊᐸᒋᒋᑲᓇᐣ ᑫᐏᒋ ᑕᐦᑭᔑᓂᐘᐨ ᐁᑿ ᑫᐏᒋ ᒥᓂᑵᐘᐨ᙮

ᒥᐦᑲᓂᐣ ᑕᑲᐢᒋᑫᑲᒥᑯᐣ
ᐊᑎᐟ ᑕᔑᑫᐏᓇᐣ ᐅᑿᔭᑎᓇᓇᐘ ᑕᑲᐢᒋᑫᐏᑲᒥᑯᐣ ᒣᑿᐨ ᑲᑭᒋ ᑭᔑᑌᐠ᙮ ᑭᑫᐣᑕᐣ

ᐊᓇᐱ ᑫᒪᒐᔭᐣ - ᑭᐡᐱᐣ ᐁᑲ ᐊᔭᐘᓀᐣ ᑕᑲᐢᒋᑲᐣ, ᑿᔭᒋᐣ ᒋᔭᒋᑯᓯᔭᐣ ᑭᐡᐱᐣ
ᓇᑕᐍᐣᑕᑿᓂᑵᐣ ᒋᑐᑕᒪᐣ ᐃᐍ᙮

ᑭᐡᐱᐣ ᑭᔭᐡᑵᐡᑎᑿᓂᒪᒋᐦᐅᔭᐣ, ᓂᓇᒪᒋᐦᐅᔭᐣ, ᓇᐣᑕ
ᐅᓴᒼ ᑭᔑᓯᔭᐣ:

ᐃᔕᐣ ᑲᐃᔑ ᑕᑭᓴᑲᐠ
ᐊᓂᐍᐱᐣ ᒋᔭᐱᔭᐣ ᓇᐣᑕ ᒋᐱᒥᔑᓂᔭᐣ
ᒥᓂᑵᐣ ᓂᐱ

ᑭᐡᐱᐣ ᐁᑲ ᐊᓂᒥᓄᐘᒪᒋᐦᐅᔭᐣ ᐏᐸᐨ, ᐃᔕᐣ
ᑫᑕᔑᐏᒋᐦᐃᑯᔭᐣ ᔐᒪᐠ

ᑿᔭᒋᐣ:
ᑭᒋᑭᔑᑌ

ᐊᑿᒋᐠ ᓴᑲᑫᐣᑕᑯᓱᐏᐣ:
ᑲᐘᐱᓇᑿᑭᐣ ᐏᓇᒋᑲᓇᐣ ᑭᑭᐡᑲᓂᐣ, ᑲᒥᔑᑲᑭᐣ ᐏᓇᒋᑲᓇᐣ, ᑐᒥᐣᑎᓯᐣ ᐁᑲ ᐱᓱᒥᐠ ᒋᐏᒋ
ᒐᑭᓯᔭᐣ, ᐱᓱᒧ ᐅᐡᑭᔑᑯᑲᓇᐣ ᑭᑭᐡᑲᓂᐣ, ᐁᑿ ᐊᐡᑐᑎᐣ ᒋᐏᒋ ᐊᑯᓯᑫᒪᑲᐠ ᑭᐏᐣᑿᓂᐠ᙮
ᓇᑭᓇᑫ ᓂᐱ ᒥᓂᑵᐣ (ᑕᐦᓱ ᓂᔭᓄᔕᑊ ᒥᓂᑯᐠ ᓂᔑᑕᐣ ᑎᐸᐦᐃᑲᓀᐦᐢ)᙮ ᑲᐏᐣ ᒥᓂᑵᐣ
ᐃᐡᑯᑌᐘᐳ/ᒪᑲᑌᐏᒪᐡᑭᑭᐘᐳ᙮
ᑲᐏᐣ ᐏᑲ ᓇᑲᐡ ᐊᐏᔭ ᓇᐣᑕ ᐊᐘᑲᐣ ᐱᒋᑕᐸᐣ ᓇᐣᑕ ᑫᒍᐍ ᒋᒐᑲᓯ ᐱᓱᒥᐠ᙮

ᐱᑎᑲᒥᐠ ᓴᑲᑫᐣᑕᑯᓱᐏᐣ:
ᓇᑭᓇᑫ ᑕᐦᑭ ᑭᓯᐱᑭᐣ ᓇᐣᑕᐣ ᑕᐦᑿᑯᒋᒧᓂᐣ, ᓂᐱᐏᑐᓇᐣ ᑭᓂᐦᑲᐣ ᑲᑕᐦᑲᑲᒥᐠ ᓂᐱ
ᒋᔭᐸᒋᑐᔭᐣ᙮
ᒥᔑᓂᐘᔦᐠ ᑫᑯᓇᐣ ᐊᐸᒋᑐᓇᐣ ᑫᐏᒋ ᑕᐦᑭᓯᔭᐣ ᒣᑿᐨ ᑭᐡᐱᐣ ᑭᐱᒋᓭᑵᐣ ᐃᐡᑯᑌᐏᔭᑊ᙮
ᑲᐃᔑᑕᐸᓯᓴᑲᑭᐣ ᐘᑲᐦᐃᑲᓇᐣ ᐊᐸᒋᑐᓇᐣ, ᐊᐸᒋᑐᓇᐣ ᑕᑲᐢᒋᑫᐏᓇᐣ ᑭᐡᐱᐣ ᐊᔭᐘᑵᐣ᙮
ᐊᐸᒋᑐᓇᐣ ᑕᑲᐢᒋᑫᐏᓇᐣ ᐁᑿ ᒣᑿᒥᐏᐘᔕᐣ ᑫᐏᒋ ᐏᒋᐦᐃᑯᔭᓂᐣ ᐸᔭᑕᐠ ᒋᓂᐸᔭᐣ᙮

ᐱᒥ ᑕᐦᑭᐦᐃᑎᓯᐣ :
ᒣᒣᒋᑲᑐᓇᐣ ᑭᑕᔑᑫᐏᓂᐠ ᐊᑿᒋᐠ ᑲᐃᔑᐍᐸᐠ ᐁᑿ ᐏᑕᒪᑫᐏᓇᐣ ᐃᒪ ᒪᒪᑕᐘᐱᑯᐠ᙮
ᒣᑿᐨ ᒪᐘᐨ ᑲᑭᔑᑌᐠ ᑲᑭᔑᑲᐠ ᐃᒪ ᑕᑭᓯᒋᑫᐏᑲᒥᑯᐣ ᑲᐃᔑ ᐊᔭᑭᐣ ᑕᔑᑫᐣ (ᑐᑲᐣ ᑭᒋ
ᐊᑕᐏᑲᒥᑯᐠ, ᒪᓯᓇᐦᐃᑲᓂᑲᒥᑯᐠ, ᑕᑲᐢᒋᑫᐏᑲᒥᑯᐠ)᙮
ᑭᑫᐣᑕᓂᐣ ᑲᓇᑿᑭᐣ ᑫᑯᓇᐣ ᐁᐃᓯᓭᑭᐣ ᑲᑭᔑᑌᐠ ᑲᐏᒋᓭᑭᐣ ᐊᑯᓱᐏᓇᐣ ᑭᐡᐱᐣ
ᑭᔭᐡᑵᐡᑎᑿᓂᒪᒋᐦᐅᔭᐣ, ᓂᓇᒪᒋᐦᐅᔭᐣ, ᓇᐣᑕ ᐅᓴᒼ ᑭᔑᓯᔭᐣ: ᐊᐱᐣ/ᐱᒥᔑᓂᐣ ᑲᐃᔑᑕᑭᓴᑲᐠ,
ᓂᐱ ᒥᓂᑵᐣ, ᑲᓯᑵᐣ ᑲᑕᑲᑲᒥᐠ ᓂᐱ ᒋᔭᐸᒋᑐᔭᐣ᙮ ᐃᔕᐣ ᑫᑕᔑ ᐏᒋᐦᐃᑯᔭᐣ ᑭᐡᐱᐣ ᐁᑲ
ᐊᓂᒥᓄᐘᒪᒋᐦᐅᐘᓀᐣ᙮

ᑿᔭᒋᐣ:
ᐱᐳᓂ ᒪᒋᑭᔑᑲᐏᓇᐣ
ᐱᐳᓂ ᒪᒋᑭᔑᑲᐣ ᐅᒋᓂᐦᔑᐘᓇᑎᓯᓇᓂᐘᐣ ᐊᐦᑯ ᐅᒪ ᑲᓇᑕ ᐊᐱᒋᐏᐣ ᑲᑭᒋ
ᑭᓂᑿᓂᓂᐍᓭᐠ, ᑲᐱᑎᑯᒪᒋᑭᔑᑲᐠ, ᑲᑭᒋᐱᓀᓯᐘᐠ, ᑲᑭᒋᒧᐡᑲᐦᐊᐠ ᐁᑿ ᑲᑭᒋ ᑭᐡᑎᓂᓭᐠ
ᑲᐃᔑᒪᒪᐏᓂᑲᑌᑭᐣ᙮

ᑲᑭᒋᓱᑭᑅᐠ ᐁᑿ ᑲᒪᑿᒥᐘᐠ ᐅᒋᑯᐦᑕᑌᐣᑕᑿᓄᐣ ᒥᑲᓇᓀᑿ ᐁᐏᒋᐘᓇᒋᑫᒪᑲᐠ ᐃᒪ
ᐃᐡᑯᑌᐏᔭᐱᑲᐠ᙮

ᓴᑲᑫᐣᑕᑯᓱᐏᓇᐣ ᐏᑕᒪᑫᐏᓇᐣ:
ᑲᐏᐣ ᑿᐣᑕ ᐊᐣᑕᐏ ᐸᐸᒥᐡᑲᐣ᙮
ᒥᔑᓂᐘᔦᑭᐡᑲᓂᐣ ᑲᓇᑲᑭᐣ ᐏᓇᒋᑲᓇᐣ, ᒥᒋᑲᐘᓇᐠ
ᐁᑿ ᐊᐡᑐᑎᐣ᙮ ᑭᑭᐡᑲᓂᐣ ᐁᑲ ᑲᔕᐳᐱᑭᐣ, ᑲᑭᔓᐘᑭᐣ
ᒪᑭᓯᓇᐣ ᑫᐏᒋᑭᔓᓯᑌᔭᐣ ᐁᑿ ᐸᑯᓯᑌᔭᐣ ᐁᑿ ᐁᑲ
ᒋᐏᒋ ᐅᔕᔑᔑᓂᔭᐣ ᐃᒪ ᒣᑿᒥᑲᐠ ᐁᑿ ᑯᓂᑲᐠ᙮
ᐱᒥᓇᓇᑲᒋᑐᐣ ᐁᑲ ᒋᐏᒋ ᐊᑿᒋᓭᔭᐣ ᑭᐘᔕᑲᔨᐠ -
ᓇᐣᑕ ᐅᒋᑭᑭᒥᓯᔭᐣ ᓇᐣᑕ ᐘᐱᓭᔭᐣ ᐃᒪ ᑭᐏᐣᑿᓂᐠ
ᐁᑿ ᐸᐸᑲᐣ ᑭᔭᐏᐠ (ᑭᐦᑕᐘᑲᐠ, ᑭᑌᓂᑯᒥᐠ, ᑭᐘᓂᐘᔨᐠ,
ᑭᓂᒋᐠ ᐁᑿ ᑭᓯᑎᐠ ᒪᐘᐨ ᐃᓀᑫ)᙮
ᑲᐏᐣ ᑲᑵ ᓂᔑᐏᑐᐣ ᒣᑿᐨ ᑕᐘᑯᓀᐦᐃᑫᔭᐣ ᓇᑭᓇᑫ ᐱᑯ
ᑭᐱᒋᐣ᙮ ᐊᓯᓂᐏ ᔑᐏᑕᑲᐣ ᐁᑿ ᓀᑲ ᐊᐸᒋᑐᐣ ᑫᐏᒋ
ᓂᑭᔁᐨ ᒣᑿᒼ ᐁᑿ ᑫᐏᒋ ᒧᓂᐡᑭᑫᔭᐣ ᐃᒪ
ᑲᐃᔑᐱᒧᓭᓇᓂᐘᐠ ᐁᑿ ᐃᒪ ᑲᐏᒋ ᐱᑎᑫᐱᓯᓇᓂᐘᐠ᙮
ᐱᑎᑲᓂᐠ ᐊᐘᑲᓇᐠ ᐁᑿ ᐊᐏᔭᔑᔕᐠ ᐃᔓᓂᑯᐠ ᑫᐏᔑ
ᐊᑯᔑᒧᓂᐘᐠ ᒋᑿᔭᑎᓇᒷᔦᑿ ᐁᑲ ᑲᔭᑿᑎᓂᓂᐠ ᓂᐱᓂ᙮
ᐱᑿᒋᔭᐦᐃᐠ ᐃᓀᑫ: ᐊᓂᑯᐘᐱᑫᐦᐊᓇᓂᐣ ᑭᐘᑲᐦᐃᑲᐣ
ᐁᑿ ᑯᑕᑭᔭᐣ ᐊᑕᓯᓂᑲᒥᑯᐣ ᒪᐡᑯᐨ ᐏᐃᔕᔭᐣ ᐃᒪ ᒣᑿᐨ
ᑲᑭᒋᒪᒋᑭᔑᑲᐠ ᑫᐏᒋ ᐱᒥᒥᒋᑿᐱᑫᓂᑫᔭᐣ ᐃᔕᔭᐣ ᐃᒪ᙮
ᐅᓇᐦᑐᓇᐣ ᑯᓂᒣᓂᑲᓇᐣ ᑫᐏᒋ ᐊᒍᐱᐦᑿᑯᓇᑭᓭᐠ ᐃᒪ
ᒥᑲᓇᐠ ᐁᑿ ᑲᐃᔑᐱᒧᓭᓇᓂᐘᐠ᙮

ᐊᐣ ᑫᐃᔑᑿᔭᒋᓇᓂᐘᐠ:
ᐱᐳᓂᓇᑯᑐᐣ ᑭᐘᑲᐦᐃᑲᐣ

ᑭᔓᐦᐦᐃᑫᐣ ᑲᐃᔑᐊᑲᒥᓴᑲᑭᐣ ᐁᑿ ᑲᐃᔑᒋᐳᓴᑲᐠ ᐘᑲᐦᐃᑲᓂᐠ:
ᐊᑯᓴᑲᐦᐃᑫᐣ ᐸᐸᐳᓂᐠ ᐁᑿ ᐃᐡᑿᑌᒥᐠ: ᐊᑯᑲᑐᓇᐣ ᒪᒋᑭᔑᑲᐏᐸᐸᐳᓇᐣ

ᓇᐣᑕ ᐊᑯᐦᐊᓂᐣ ᐸᐸᐳᓇᐣ ᔕᑅᑌᐃᑭᐣ ᒋᔭᐸᒋᑐᔭᐣ᙮ ᑭᔓᓯᑲᓇᐣ ᐁᑿ
ᐅᑯᑕᑲᓇᐱᑯᐣ ᐸᔭᑭᑐᓇᐣ ᐁᑿ ᒣᒣᒋᑲᑐᐣ ᐃᑵᓂᐘᐣ ᑕᐦᓱᔭᐦᑭ᙮

ᐊᒋᑐᐣ ᑭᑕᐸᒋᒋᑲᓂᐘᐡ ᓂᐘ ᑕᐦᔁ
ᑲᐱᒥᔭᐦᑭᐘᐠ ᑲᔭᓂ ᐊᒋᓭᐠ ᐊᑿᒋᐠ ᑲᐃᔑᐍᐸᐠ

ᓇᑭᑿᔭᑎᓇᓂᐣ ᐘᐳᔭᓇᐣ ᐁᑿ ᑭᔓᐏᓇᒋᑲᓇᐣ ᐃᒪ ᐘᐘᓀᐣᑕᒥᓭᐏᓂᐠ
ᑿᔭᒋᐘᔑᐠ (ᐅᑕᑲᐦᐃᑲᓂᐘᐡ᙮ ᐅᑐᑕᐸᐱᐘᐡ)  ᑿᔭᑎᓇᓂᐣ ᒥᔑᓂᐘᔦᐠ

ᑫᐏᒋ ᑭᔓᓯᔭᐣ ᒣᑿᐨᑭᐱᒋᓭᐠ ᐃᐡᑯᑌᐏᔭᑊ᙮

ᒣᒣᒋᑲᒋᑲᐦᐃᐠ ᑲᓂᓇᒥᔭᐘᐨ ᐊᐏᔭᐠ
ᒣᒣᒋᑲᐦᐃᐠ ᑲᑫᑌᔭᑎᓯᐘᐨ ᑭᑎᐯᐣᒋᑫᐏᓂᐠ ᐊᐏᔭᐠ, ᑲᐏᒋᐏᒋᔭᒪᔦᑿ 
ᐊᐏᔭᐠᐁᑿ ᑭᑐᑌᒥᐘᐠ, ᐃᑵᓂᐘᐠ ᒪᐘᐨ ᑲᔦ ᑭᐡᐱᐣ ᐊᑯᓯᐘᑵᐣ ᓇᐣᑕ 
ᒪᑲᑎᓯᐘᑵᐣ᙮ ᑭᐡᐱᐣ ᑭᑲᐡᑭᑐᔭᐣ᙮ ᑿᔭᑎᓇᒪᐏᐠ ᐊᐸᒋᒋᑲᓇᐣ ᑫᐏᒋ 
ᑕᑭᓯᐘᐨ ᐁᑿ ᐁᑲ ᒋᐸᑲᐸᑵᐘᐨ᙮

ᐱᒥᑭᑫᐣᑕᓂᐣ ᐏᑕᒪᑫᐏᓇᐣ:

ᒣᒣᒋᑲᑐᐣ ᑭᑕᔑᑫᐏᓂᐠ ᐊᑿᒋᐠ ᑲᐃᔑᐍᐸᐠ ᐁᑿ
ᑲᔭᓂᔑᐘᐏᒋᑲᑌᐠ ᐃᒪ ᒪᒪᑕᐘᐱᑯᐠ᙮
ᒣᒣᒋᑲᑐᐣ ᐅᐣᑌᕑᐃᔪ511 ᐊᐣ ᐁᔑᐍᐸᐠ ᒥᑲᓇᐠ ᐁᑿ
ᐁᐃᔑᓇᑿᓂᑵᐣ ᑲᐱᒼᐱᓯᓇᓂᐘᐠ᙮
ᒣᒣᒋᑲᒋᑫᐣ ᐃᒪ ᑭᑕᔑᑫᐏᓂᐠ ᐃᐡᑯᓄᑲᒥᑯᐠ ᑲᔭᐱᑕᒧᐘᐨ
ᑲᐃᔑᐏᑕᒪᑫᐘᐨ ᑲᑭᐸᐦᐃᑲᑌᓂᑭᐣ ᑭᑭᓄᐦᐊᒪᑫᐏᓇᐣ
ᐁᑿ ᐁᑲ ᑲᐱᒼᐱᓯᓂᐨ ᐃᐡᑯᓄᑕᐸᓇᐣ᙮
ᒣᒣᒋᑲᒋᑫᐣ ᐃᒪ ᑭᑕᔑᑫᐏᓂᐠ ᐏᑕᒪᑫᐏᓇᐣ
ᑲᑕᐘᑯᓀᐦᐃᑫᐘᐨ ᐏᒋᐦᐃᐍᐏᓇᐣ & ᑲᐃᔑ
ᐅᓇᐦᒋᑫᐘᐨᐣ ᒣᑿᐨ ᑲᑭᒋᓱᑭᑅᐠ ᐘᐘᓀᐣᑕᒥᓭᐏᓂᐠ᙮

ᑿᔭᒋᐣ:
ᐱᐳᓂ ᒪᒋᑭᔑᑷᓇᐣ

ᐊᑿᒋᐠ ᓴᑲᑫᐣᑕᑯᓱᐏᓇᐣ:
ᑭᑭᐡᑲᓂᐣ ᐊᑿᒋᐠ ᑲᐃᔑᐍᐸᐠ ᑐᑲᐣ ᑭᑭᐡᑭᑲᓇᐣ (ᒋᑭᐦᐸᑲᐱᓯᓇᓂᐘᐠ, ᐊᐡᑐᑎᐣ, ᒥᒋᑲᐘᓇᐠ,
ᐱᐳᓇᑭᓯᓇᐣ)
ᑲᑭᐱᒋᐣ ᒋᐣᑕᐏ ᑭᔓᓯᔭᐣ ᐱᑎᑲᒥᐠ
ᓇᓇᑲᒋᑐᐣ ᐁᑲ ᑭᐘᔕᑲᔨᐠ ᒋᐏᒋ ᐊᑿᒋᓭᔭᐣ

ᐱᐳᓂᓇᑯᑐᐣ ᐃᐍ ᑭᑿᔭᒋᐏᓂᐘᐡ:
ᓇᑭᑿᔭᑎᓇᓂᐣ ᐘᐳᔭᓇᐣ ᐁᑿ ᑭᔓᐏᓇᒋᑲᓇᐣ ᐁᑿ ᐃᒪ ᑭᐘᑲᐦᐃᑲᓂᐠ ᐁᑿ ᑭᑐᑕᐸᓂᐠ
ᑭᑕᐸᒋᒋᑲᓂᐘᔑᐠ
ᑿᔭᑎᓇᓂᐣ ᑲᐸᐸᑲᓂᓇᑿᑭᐣ ᑭᔓᓯᑲᓇᐣ ᒪᐡᑯᐨ ᑭᐱᒋᓭᐠ ᐃᐡᑯᑌᐏᔭᑊ
ᐱᒥᐃᐡᑯᑌᐏᑐᓇᐣ ᒪᒪᑕᐘᐱᑯ ᐊᐸᒋᒋᑲᓇᐣ
ᑲᑭᓇ ᐘᐡᑌᐸᐣᒋᑲᐣ ᐃᐡᑯᑌᐣ ᐊᐦᑐᓇᐣ ᑲᐃᔑᓂᐦᑕ ᑕᔑᑫᓇᓂᐘᐠ ᐱᒋᐘᑲᐦᐃᑲᓂᐠ

ᐱᒥᑭᑫᐣᑕᓂᐣ ᐏᑕᒪᑫᐏᓇᐣ:
ᒣᒣᒋᑲᑐᐣ ᑭᑕᔑᑫᐏᓂᐠ ᐊᑿᒋᐠ ᑲᐃᔑᐍᐸᐠ ᐁᑿ ᑲᔭᓂᔑᐘᐏᒋᑲᑌᐠ ᐃᒪ ᒪᒪᑕᐘᐱᑯᐠ
ᒣᒣᒋᑲᑐᐣ ᐅᐣᑌᕑᐃᔪ511 ᐊᐣ ᐁᔑᐍᐸᐠ ᒥᑲᓇᐠ ᐁᑿ ᐁᐃᔑᓇᑿᓂᑵᐣ ᑲᐱᒼᐱᓯᓇᓂᐘᐠ᙮ ᑲᐏᐣ
ᑿᐣᑕ ᐊᐣᑕᐏ ᐸᐸᒥᐡᑲᐣ
ᒣᒣᒋᑲᒋᑫᐣ ᐃᒪ ᑭᑕᔑᑫᐏᓂᐠ ᐏᑕᒪᑫᐏᓇᐣ ᑲᑕᐘᑯᓀᐦᐃᑫᐘᐨ ᐏᒋᐦᐃᐍᐏᓇᐣ ᐁᑿ
ᑭᔓᓱᑲᒥᑯᐣ᙮

